Ամփոփաթերթ

“Մթնոլորտային օդն աղտոտող նյութերի սահմանային թույլատրելի արտանետումների նորմատիվների մշակման,  ընդունման եվ աղտոտման անշարժ աղբյուրներ ունեցող կազմակերպություններին  արտանետումների չափաքանակները տրամադրելու եվ ՀՀ կառավարության 30 մարտի  1999 թվականի N 192 և 21 օգոստոսի  2008 թվականի N 953-ն որոշումներն ուժը կորցրած ճանաչելու մասին” ՀՀ կառավարության որոշման  նախագծի վերաբերյալ
	N
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն

16.10.2012թ.

N 02/6440-12
	Դիտողություններ և առաջարկություններ չկան:
	
	
	

	2.
	ՀՀ առողջապահության նախարարություն,

23.08.2012թ.,

N ԴԴ/04/8335-12
	1.Ներկայացված Հայաստանի Հանրապետության կառավարության որոշման նախագծի 2-րդ կետում, հիմք ընդունելով  «Մթնոլորտային օդի պահպանության մասին» ՀՀ օրենքի 13 հոդվածի երրորդ պարբերությունը, ավելացնել նոր նախադասություն, հետևյալ բովանդակությամբ՝ «Մթնոլորտ չեն արտանետվում այն վնասակար նյութերը, որոնց համար սահմանված չեն համապատասխան նորմատիվներ՝ համաձայն «Մթնոլորտային օդի պահպանության մասին» ՀՀ օրենքի 13 հոդվածի:» 

2. Որոշման նախագծի 4-րդ կետի 2) ենթակետում անհրաժեշտ է շարունակել «ինչպես նաև ապահովվում է ՀՀ օրենքներով սահմանված սանիտարապաշտպանական գոտին  և դրա  պահպանման ռեժիմը»` հիմք ընդունելով «ՀՀ բնակչության սանիտարահամաճարակային անվտանգության ապահովման մասին» ՀՀ օրենքի 17 հոդվածը և «Մթնոլորտային օդի պահպանության մասին» ՀՀ օրենքի 22 հոդվածը: 

Որոշման նախագծի նույն կետի նույն ենթակետում առաջարկվում է հստակ դասակարգել և սահմանափակել միջոցառումների ծրագրի ժամկետը՝ ելնելով աղտոտող նյութերի արտանետումների չափերից, հաշվի առնելով ՀՀ կառավարության 2008 թվականի հոկտեմբերի 16-ի «Մթնոլորտի գերնորմատիվային աղտոտվածության, կլիմայի փոփոխության և օզոնային շերտի վիճակի հետ կապված վտանգավոր հիդրոօդերևութաբանական երևույթների կանխատեսման, ազդարարման և արձագանքման կարգը հաստատելու մասին» N1186-Ն որոշմամբ սահմանված պահանջները:

	ՉԻ ընդունվում: Դրույթը սահմանված է օրենքով:

Չի ընդունվում: «Մթնոլորտային օդի պահպանության մասին» ՀՀ օրենքի 22 հոդվածը նախատեսված է նոր “ ձեռնարկությունների, կառույցների և այլ օբյեկտների տեղի ընտրության, գործող ձեռնարկությունների, կառույցների և այլ օբյեկտների վերակառուցման կամ ընդլայնման”  դեպքերի համար: Այս դեպքերում մշակվում է ոչ թե ՍԹԱ նախագիծ, այլ Աշխատանքային նախագիծ, որտեղ և պետք է նախատեսել սանիտաչապաշտպանական գոտիների ստեղծում:  

 Իսկ «ՀՀ բնակչության սանիտարահամաճարակային անվտանգության ապահովման մասին»  ՀՀ օրենքի 17-րդ հոդվածով լիազորվում  է “... պատգամավորների տեղական խորհուրդների գործադիր կոմիտեներին” սահմանել սանիտարապաշտպանական հատուկ ռեժիմով գործող գոտի: Նկատի ունենալով,  որ այս մարմինը այլևս գոյություն չունի և “Մթնոլորտային օդի պահպանության մասին” ՀՀ օրենքը ավելի ուշ է ընդունվել, հիմք է ընդունվել վերջինիս դրույթը: 
	

	
	
	3. Նախագծի 6-րդ կետի 4) ենթակետում առաջարկվում է շարունակել «ապահովելով ՀՀ օրենքներով սահմանված սանիտարապաշտպանական գոտին և դրա  պահպանման ռեժիմը», հիմք` «Մթնոլորտային օդի պահպանության մասին» ՀՀ օրենքի 22 հոդվածը:

	Չի ընդունվում, տես կետ 2.
	

	
	
	4. Ներկայացված որոշման և Հավելվածի նախագծերում անհրաժեշտ է կանոնակարգել այն դեպքը, երբ տվյալ  տարածքի համար ֆոնային խտությունները  բացակայում են` դրանք չափված կամ հաշվարկված չեն:


	Ընդունվել է: Կատարվել են համապատասխան լրացումներ: 
	Նախագծի 6.3) կետում ավելացվել է հետևյալ նախադասությունը` “Եթե տվյալ տարածքի համար ֆոնային աղտոտվածության տվյալները բացակայում են, ապա ֆոնային աղտոտվածությունը սահմանվում  է  տարածքի բնակչության համաձայն”. , իսկ Հավելվածի նախագծում տրված են հիմնական աղտոտիչների ֆոնային աղտոտվածության խտությունները` ըստ բնակչության: 

	
	
	5. Նախագծի Հավելվածում բացակայում է ՀՀ առողջապահության նախարարության հետ ՍԹԱ-ի համաձայնեցման դրույթները, ինչը առկա  է գործող կարգում: Դրույթների ընդգրկման անհրաժեշտությունը բխում է  «ՀՀ բնակչության սանիտարահամաճարակային անվտանգության ապահովման մասին» և «Մթնոլորտային օդի պահպանության մասին» ՀՀ օրենքներից: «Մթնոլորտային օդի պահպանության մասին» ՀՀ օրենքի 10-րդ հոդվածում նշվում է, որ ՍԹԱ նորմատիվները պետք է համապատասխանեն բնության պահպանության ու մարդկանց առողջության շահերին, իսկ մթնոլորտը աղտոտող նյութերի սահմանային թույլատրելի խտությունները, ինչի հիման վրա հաշվարկվում են ՍԹԱ-ները,  սահմանվում են մարդու առողջության վրա դրանց  ուղղակի կամ անուղղակի ներգործությունը բացառելու նպատակով: Միաժամանակ հարկ եմ համարում նշել, որ որոշման նախագծի 2-րդ կետում նշվում է, որ մթնոլորտ վնասակար նյութերի արտանետումների նորմատիվները մշակվում են այն վնասակար նյութերի համար, որոնց համար սահմանված են մթնոլորտում դրանց պարունակության առողջապահական, բնապահպանական կամ այլ նորմատիվներ: Ելնելով նշվածից առաջարկում եմ նախագծի Հավելվածի 2-րդ կետից հետո ներառել նոր կետ` հետևյալ բովանդակությամբ. 

«Նախարարությունը`

1) ծանուցում է Հայաստանի Հանրապետության առողջապահության նախարարությանը` ph@ph.am էլեկտրոնային հասցեով.

2) Հայաստանի Հանրապետության առողջապահության նախարարությունը էլեկտրոնային տարբերակով ներկայացված նախագիծը 5 օրվա ընթացքում ուսումնասիրում և իր իրավասությունների սահմաններում նախարարություն է ներկայացնում եզրակացություն նախագծի վերաբերյալ: Եզրակացությունը կարող է տեղադրվել նաև www.mnp.am կայքի համապատասխան էջում:»


	Չի ընդունվում:

Նկատի ունենալով, որ ՀՀ առողջապահության նախարարությունը համաձայնեցնում է ՍԹԱ նախագծերում օգտագործված մթնոլորտը աղտոտող նյութերի սահմանային թույլատրելի խտությունները, որոնք. 02.02 . 2006թ.  ՀՀ կառավարության “ԲՆԱԿԱՎԱՅՐԵՐՈՒՄ ՄԹՆՈԼՈՐՏԱՅԻՆ ՕԴՆ ԱՂՏՈՏՈՂ ՆՅՈՒԹԵՐԻ ՍԱՀՄԱՆԱՅԻՆ ԹՈՒՅԼԱՏՐԵԼԻ ԽՏՈՒԹՅՈՒՆՆԵՐԻ(ԿՈՆՑԵՆՏՐԱՑԻԱՆԵՐԻ-ՍԹԿ)  ՆՈՐՄԱՏԻՎՆԵՐԸ ՀԱՍՏԱՏԵԼՈՒ ՄԱՍԻՆ” N 160-Ն որոշմամբ հաստատվել են,  համաձայնեցումը ավելորդ վարչարարություն կլինի:
	

	
	
	6. Նախագծի հավելվածի օրինակելի ձևի 7-րդ կետում անհրաժեշտ է լրացնել «ինչպես նաև ՀՀ օրենքներով սահմանված սանիտարապաշտպանական գոտին  և դրա  պահպանման ռեժիմը: Ցրման հաշվարկի հաշվարկային կետերի նվազագույն հեռավորությունը սահմանվում է արտանետման աղբյուրի և մոտակա բնակելի տարածքի միջև  ամենամոտ կետերի հեռավորությունից  ոչ ավել:»` բնակչության առողջության վրա ազդեցությունը գնահատելու նպատակով:

Նախագծի Հավելվածի օրինակելի ձևում լրացնել նոր աղյուսակ կամ գծագիր` «Աղյուսակ/գծագիր.  Սանիտարապաշտպանական գոտին  և դրա  պահպանման ռեժիմը (սանիտարապաշտպանական գոտի սահմանելու անհրաժեշտության դեպքում)»:


	ՉԻ ընդունվում, տես կետ 2:
	

	3.
	ՀՀ էներգետիկայի և բնական պաշարների նախարարություն,

03.09.2012թ.,

N 01/22.2/3338-12
	1. Նախագծի 2-րդ կետը հստակեցնել՝ եթե լինեն այնպիսի վնասակար նյութեր որոնց համար սահմանված չեն մթնոլորտում դրանց պարունակության առողջապահական, բնապահպանական կամ այլ նորմատիվներ, ապա դրանց համար արտանետումների նորմեր սահմանվում են թե ոչ:


	Ընդունվել է: 
	Կետը լրացվել է հետևյալ նախադասությամբ` “Եթե տնտեսավարող  սուբյեկտի գործունեության արդյունքում արտանետվում է նույթ, որի համար սահմանված չէ առողջապահական, բնապահպանական կամ այլ նորմատիվներ, ապա տնտեսավարող սուբյեկտը դիմում է լիազոր մարմնին` սահմանված կարգով տվյալ նյութի համար նորմատիվ մշակելու հայտով” :

	
	
	2. Նախագծի հավելվածի 6-րդ կետում սահմանված 30 օր ժամկետը առաջարկում ենք փոխարինել 10 օր ժամկետով, նկատի ունենալով, որ խմբագրելուց ու լրամշակելուց հետո հնարավոր է նորից խմբագրման հարց առաջանա և այդ պրոցեսը անընդհատ շարունակվի:


	Չի ընդունվում: Ժամկետը սահմանված է օրենքով: 
	

	
	
	3. Նախագծի հավելվածի օրինակելի ձևի 7-րդ կետի 3)-րդ  ենթակետը առաջարկում ենք շարադրել հետևյալ բովանդակությամբ`

<<3) Վնասակար նյութերի ցրման հաշվարկի հակիրճ արդյունքները:

 Առանձին հավելվածով ներկայացվում է վնասակար նյութերի արտանետումների ցրման հաշվարկը: Եթե նախատեսված է արտանետումների նվազեցմանն ուղղված միջոցառումների ծրագիր, ապա ներկայացվում է նաև միջոցառումն իրականացնելուց հետո ենթադրվող արտանետման չափաքանակի վրա հիմնված հաշվարկը>>, նկատի ունենալով, որ նման հաշվարկների կատարումը տնտեսվարող սուբյեկտի պարտավորությունն է:


	Չի ընդունվում:  ՀՀ բնապահպանության նախարարության մասնագիտացված կառույցի  կողմից ցրման հաշվարկ կատարելը  համահունչ է “մեկ պատուհանի” սկզբունքին, ուղղված է ՍԹԱ մշակման ոլորտում առկա չարաշահումների դեմ, ինչպես նաև միանգամայն հիմնավորված է` Շրջակա միջավայրի վրա ներգործության մոնիթորինգը նույնն է, ինչ որ մթնոլորտ արտանետման գնահատումը (ցրման հաշվարկը):
	

	4.
	ՀՀ արտակարգ իրավիճակների նախարարություն,

28.08.2012թ.,

N 1/06.1/3286-12
	Որոշման նախագծի հավելվածի օրինակելի ձևի 7-րդ կետի աղյուսակ 4-ի 3-րդ և 4-րդ բնութագրերը  շարադրել հետևյալ բովանդակությամբ` 


1. <<Տարվա ամենաշոգ ամսվա մաքսիմալ միջին ջերմաստիճանը  T 0C (բերվում է Հայաստանի Հանրապետության արտակարգ իրավիճակների նախարարության կայքից կամ սահմանված կարգով տրվում է Հայաստանի Հանրապետության արտակարգ իրավիճակների նախարարության Ճգնաժամային կառավարման կենտրոնի կողմից)>>:


2. <<Միջին տարեկան <<քամիների վարդը>> %-ով (բերվում է Հայաստանի Հանրապետության արտակարգ իրավիճակների նախարարության կայքից կամ սահմանված կարգով տրվում է Հայաստանի Հանրապետության արտակարգ իրավիճակների նախարարության Ճգնաժամային կառավարման կենտրոնի կողմից)>>:


	Ընդունվել է:
	Համապատասխան կետերը շարադրվել են առաջարկված խմբագրությամբ:

	5.
	ՀՀ էկոնոմիկայի նախարարություն,

28.08.2012թ.,

N 01/11.2/4374-12
	Դիտողություններ և առաջարկություններ չկան:
	
	

	6.
	 ՀՀ քաղաքաշինության նախարարություն,

23.08.2012թ.,

N01/12.1/4084-12
	Դիտողություններ և առաջարկություններ չկան:
	
	

	7.
	 ՀՀ ֆինանսների նախարարություն,

30.08.2012թ.,

N 1/4.5-2/11368-12
	Դիտողություններ և առաջարկություններ չկան:
	
	


